MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 36
L-Erbgħa, 13 ta’ April, 2005 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.05 p.m.
L-Onor Jason Azzopardi, President tal-Kumitat, ippresieda.

PREŻENTI: L-Onor Michael Asciak, l-Onor Mario de Marco, l-Onor Clyde Puli u l-Onor George Vella.
SKUŻATI: L-Onor Leo Brincat.
ASSENTI: Il-Ministru għall-Affarijiet Barranin, l-Onor Evarist Bartolo u l-Onor Jose’ Herrera.
MINUTI

Il-Minuti tal-laqgħa Nru. 35 li saret fit-12 ta’ April 2005, kienu konfermati.

PREŻENTAZZJONI MILL-ONOR MICHAEL ASCIAK, L-ONOR JOSEPH CASSAR U L-ONOR NOEL FARRUGIA DWAR L-EWWEL SESSJONI TA’ L-ASSEMBLEA PARLAMENTARI EWRO-MEDITERRANJA

L-Onor Michael Asciak, l-Onor Joseph Cassar u l-Onor Noel Farrugia taw informazzjoni dwar l-Ewwel Sessjoni ta’ l-Assemblea Parlamentari Ewro-Mediterranja li nżammet il-Kajr bejn it-12 u l-15 ta’ Marzu 2005.

L-Onor Michael Asciak ippreżenta lill-kumitat:

Dokument 112  
Paper intitolata “Views of Mediterranean Partners regarding the European Strategy” ippreżentata mill-Parlament Tuneżin matul l-Ewwel Sessjoni ta’ l-Assemblea Parlamentari Ewro-Mediterranja li nżammet fil-Kajr, l-Eġittu, bejn it-12 u l-15 ta’ Marzu 2005.
L-Onor Joseph Cassar ippreżenta lill-Kumitat:

Dokument 113
Lista tal-konklużjonijiet li ġew adottati fil-laqgħa plenarja ta’ l-Ewwel Sessjoni ta’ l-Assemblea Parlamentari Ewro-Mediterranja li nżammet fil-Kajr bejn it-12 u l-15 ta’ Marzu 2005.

PREŻENTAZZJONI MILL-ONOR MARIO DE MARCO U L-ONOR ANGLU FARRUGIA DWAR LAQGĦAT ORGANIZZATI MILL-PARLAMENT EWROPEW

L-Onor Mario de Marco u l-Onor Anġlu Farrugia għamlu preżentazzjoni dwar il-laqgħa organizzata mill-Parlament Ewropew għall-Membri Parlamentari minn parlamenti nazzjonali ta’ l-istati membri ta’ l-Unjoni Ewropea, li saret fi Brussell nhar is-16 u 17 ta’ Marzu 2005.
L-Onor Mario de Marco u l-Onor Anġlu Farrugia ppreżentaw lill-kumitat:

Dokument 114 
Żewġ dokumenti maħruġa mid-Direttorat tal-Parlament Ewropew responsabbli mir-relazzjonijiet ma’ parlamenti nazzjonali, għal-laqgħa parlamentari fuq l-Istrateġija ta’ Lisbona, li saret fi Brussell fis-16 u 17 ta’ Marzu 2005.
Il-President tal-Kumitat informa lill-kumitat li l-Istrateġija ta’ Lisbona se tiġi diskussa fil-Kumitat dwar l-Affarijiet Barranin u Ewropej nhar it-Tnejn, 2 ta’ Mejju, it-Tlieta, 3 ta’ Mejju u l-Ġimgħa, 6 ta’ Mejju 2005, qabel ma d-diskussjoni tkompli fil-Plenarja.

L-Onor Mario de Marco u l-Onor Anġlu Farrugia taw ukoll informazzjoni dwar laqgħa tal-Committee on Civil Liberties, Justice and Home Affairs tal-Parlament Ewropew li saret fi Brussell fis-17 ta’ Marzu 2005.

PREŻENTAZZJONI MILL-MINISTRU GĦALL-AFFARIJIET RURALI U L-AMBJENT DWAR LAQGĦA MAL-KUMITAT TAS-SAJD TAL-PARLAMENT EWROPEW
Informazzjoni mill-Ministru għall-Affarijiet Rurali u l-Ambjent, l-Onor George Pullicino, rigward laqgħa li kellu fl-1 ta’ Frar 2005 mal-Kumitat tas-Sajd tal-Parlament Ewropew fejn ġie diskuss il-Fond tas-Sajd Ewropew
Wara kien hemm diskussjoni.  Għal din id-diskussjoni kien hemm preżenti wkoll is-Segretarju Parlamentari l-Onor Francis Agius. 
Fit-8.20 p.m. il-Kumitat aġġorna għal nhar il-Ġimgħa, 15 ta’ April 2005 fin-12.30 p.m.

